
FRAMKVÆMDARREGLUGERÐ FRAMKVÆMDASTJÓRNARINNAR  

(ESB) 2023/2156 

frá 17. október 2023 

um breytingu á framkvæmdarreglugerð (ESB) 2015/1375 að því er varðar tilteknar skýrslugjafarkröfur 

fyrir aðildarríki sem eru undanþegin því að prófa fyrir tríkínu í kjöti og skrokkum af alisvínum í 

sláturhúsum (*) 

FRAMKVÆMDASTJÓRN EVRÓPUSAMBANDSINS HEFUR, 

með hliðsjón af sáttmálanum um starfshætti Evrópusambandsins, 

með hliðsjón af reglugerð Evrópuþingsins og ráðsins (ESB) 2017/625 frá 15. mars 2017 um opinbert eftirlit og aðra opinbera 

starfsemi sem miðar að því að tryggja að lögum um matvæli og fóður og reglum um heilbrigði og velferð dýra, plöntuheilbrigði 

og plöntuverndarvörur sé beitt og um breytingu á reglugerðum Evrópuþingsins og ráðsins (EB) nr. 999/2001, (EB)  

nr. 396/2005, (EB) nr. 1069/2009, (EB) nr. 1107/2009, (ESB) nr. 1151/2012, (ESB) nr. 652/2014, (ESB) 2016/429 og (ESB) 

2016/2031, reglugerðum ráðsins (EB) nr. 1/2005 og (EB) nr. 1099/2009 og tilskipunum ráðsins 98/58/EB, 1999/74/EB, 

2007/43/EB, 2008/119/EB og 2008/120/EB og um niðurfellingu á reglugerðum Evrópuþingsins og ráðsins (EB) nr. 854/2004 

og (EB) nr. 882/2004, tilskipunum ráðsins 89/608/EBE, 89/662/EBE, 90/425/EBE, 91/496/EBE, 96/23/EB, 96/93/EB og 

97/78/EB og ákvörðun ráðsins 92/438/EBE (reglugerð um opinbert eftirlit) (1), einkum a-lið 8. mgr. 18. gr., 

og að teknu tilliti til eftirfarandi: 

1) Kröfur um skýrslugjöf gegna lykilhlutverki við að tryggja tilhlýðilega vöktun og rétta framkvæmd löggjafar. Þó er 

mikilvægt að einfalda þessar kröfur til að tryggja að þær uppfylli þann tilgang sem þeim var ætlað og til að takmarka 

stjórnsýsluálag. 

2) Tríkína er sníkill sem getur verið fyrir hendi í kjöti af smitnæmum tegundum, s.s. svínum, og veldur matarbornum 

sjúkdómum í mönnum þegar sýkts kjöts er neytt. Í framkvæmdarreglugerð framkvæmdastjórnarinnar (ESB) 2015/1375 

(2) er mælt fyrir um sértækar reglur um opinbert eftirlit með tríkínu í kjöti, þ.m.t. reglur sem mælt er fyrir um í 1. mgr.  

2. gr. þeirrar reglugerðar um sýnatöku úr skrokkum alisvína í sláturhúsum sem hluta af skoðun eftir slátrun, í þeim 

tilgangi að rannsaka hvort þessi sjúkdómur sé til staðar. 

3) Að auki er í 3. mgr. 3. gr. framkvæmdarreglugerðar (ESB) 2015/1375 kveðið á um undanþágu þar sem veita má 

undanþágu frá tríkínurannsókn fyrir skrokka og kjöt af alisvínum ef alisvínin koma frá búi eða hólfi sem opinberlega er 

viðurkennt að beiti hýsingu við stýrð skilyrði í samræmi við I. kafla IV. viðauka við framkvæmdarreglugerð (ESB) 

2015/1375 (hér á eftir nefnd undanþágan). Undanþágan er með fyrirvara um tiltekin skilyrði, m.a. að aðildarríki sem 

beitir undanþágunni leggi árlega skýrslu fyrir framkvæmdastjórnina, í samræmi við 4. mgr. 3. gr. framkvæmdar-

reglugerðar (ESB) 2015/1375, sem hefur að geyma þær upplýsingar sem um getur í II. kafla IV. viðauka við hana (hér á 

eftir nefnd ársskýrslan). 

4) Í samræmi við 1. mgr. 9. gr. tilskipunar Evrópuþingsins og ráðsins 2003/99/EB (3) verða öll aðildarríki einnig að senda 

framkvæmdastjórninni skýrslu um leitni og upptök sjúkdóma sem berast milli manna og dýra, smitvalda sjúkdóma sem 

berast milli manna og dýra og ónæmis gegn sýkingalyfjum með þeim gögnum sem safnað er skv. 4. gr. þeirrar 

tilskipunar á næstliðnu ári, þ.m.t. niðurstöðum tríkínuprófunar. Í II. kafla IV. viðauka við framkvæmdarreglugerð (ESB) 

2015/1375 er mælt fyrir um að aðildarríki sem beita undanþágunni eigi að gefa skýrslu um sömu sértæku upplýsingarnar 

  

(*) Þessi ESB-gerð birtist í Stjtíð. ESB L, 2023/2156, 18.10.2023. Hennar var getið í ákvörðun sameiginlegu EES-nefndarinnar nr. 44/2024 frá 

15. mars 2024 um breytingu á I. viðauka (Heilbrigði dýra og plantna) við EES-samninginn (bíður birtingar). 

(1) Stjtíð. ESB L 95, 7.4.2017, bls. 1. 

(2) Framkvæmdarreglugerð framkvæmdastjórnarinnar (ESB) 2015/1375 frá 10. ágúst 2015 um sértækar reglur um opinbert eftirlit með tríkínu 

í kjöti (Stjtíð. ESB L 212, 11.8.2015, bls. 7). 

(3) Tilskipun Evrópuþingsins og ráðsins 2003/99/EB frá 17. nóvember 2003 um vöktun mannsmitanlegra dýrasjúkdóma og smitvalda þeirra, 

breytingu á ákvörðun ráðsins 90/424/EBE og niðurfellingu á tilskipun ráðsins 92/117/EBE (Stjtíð. ESB L 325, 12.12.2003, bls. 31). 

um tríkínuprófun að því er varðar framkvæmdarreglugerð (ESB) 2015/1375 og tilskipun 2003/99/EB. Af þessum sökum 

verður ársskýrslan að innihalda sömu upplýsingar og gögn sem gerð er krafa um að öll aðildarríki sendi í samræmi við 

1. mgr. 9. gr. tilskipunar 2003/99/EB. 

5) Ársskýrslan er því íþyngjandi og ónauðsynleg, þar sem hún krefst framlagningar gagna sem þegar er gerð krafa um að 

séu send í samræmi við 1. mgr. 9. gr. tilskipunar 2003/99/EB. Í þessu tilliti ætti að fella brott þá skyldu að leggja 

ársskýrslu fyrir framkvæmdastjórnina í samræmi við 4. mgr. 3. gr. framkvæmdarreglugerðar (ESB) 2015/1375 án þess 

að það hafi áhrif á meginstefnumiðin í þeirri framkvæmdarreglugerð. Því ætti að breyta 4. mgr. 3. gr. framkvæmdar-

reglugerðar (ESB) 2015/1375 til samræmis við það. 

6) Því ætti að breyta framkvæmdarreglugerð (ESB) 2015/1375 til samræmis við það. 

7) Ráðstafanirnar, sem kveðið er á um í þessari reglugerð, eru í samræmi við álit fastanefndarinnar um plöntur, dýr, 

matvæli og fóður. 

SAMÞYKKT REGLUGERÐ ÞESSA: 

1. gr. 

Í stað 4. mgr. 3. gr. framkvæmdarreglugerðar (ESB) 2015/1375 kemur eftirfarandi: 

„4. Ef aðildarríki beitir undanþágunni sem kveðið er á um í 3. mgr. þessarar greinar skal viðkomandi aðildarríki upplýsa 

framkvæmdastjórnina og önnur aðildarríki í fastanefndinni um plöntur, dýr, matvæli og fóður um það. Framkvæmdastjórnin 

skal birta á vefsetri sínu skrá yfir aðildarríki sem beita þeirri undanþágu. 

Ef aðildarríki leggur ekki fram, í samræmi við aðra undirgrein 1. mgr. 9. gr. tilskipunar 2003/99/EB, þau gögn um 

tríkínurannsókn sem um getur í II. kafla IV. viðauka við þessa reglugerð skal undanþágan sem kveðið er á um í 3. mgr. þessarar 

greinar hætta að gilda um það aðildarríki.“ 

2. gr. 

Reglugerð þessi öðlast gildi á tuttugasta degi eftir að hún birtist í Stjórnartíðindum Evrópusambandsins. 

Reglugerð þessi er bindandi í heild sinni og gildir í öllum aðildarríkjunum án frekari lögfestingar. 

Gjört í Brussel 17. október 2023. 

 Fyrir hönd framkvæmdastjórnarinnar, 

Ursula VON DER LEYEN 

forseti. 

 __________  


